
Ntauthu…Nang tuang KATUMHMEI RUANVRY khou tat luai lana …nthukmei lat thanv akhat nai the:  Adih katumcna daihmei Baibal Pary hei NANG racngam cho – mituang buk guay khou rui – meic baihmei khang raclou ngam tha?  Mihei sakhi khang baansin daihmei e tumei nang thay e!  
Nguay...kaguayna hei the…NANG swngam puni de!

////
Kumethei…Baibal pary hei khapmei lungc khou rah khang chamdaan tho!
=================================== 

Ω9.65.04SL.04 [0]

Minute ruhna kanei lungc khou rah khang akumh cho?  Diude tumei nang thay e!  Kumethei, aniu KATUMHMEI RUANVRY khou rui tingpalikmei kumcna Baibal ganv guai khou pak lik khang nkhamhmei swna karamc kho…kaluaihna: ningtow o, kagav khou rui howmei nah tei de!

==================================

Chamdaan tha? Nang tuang BAIBAL KHUKH tuang Kathai Nkhavmei 04 hamhthei 31 thei lay suic tho.    Kahouh lakho!

===================================  

Ω9.65.04SL.06 [9]

DAMHMEI thuap khou rui kahouhna…

////
Kalam panguh lev daihmei chamraeng kanei hei Damhmei thuap khou nai the.

////
Ravguangc hei thaureymei tumei maekmei tingsaengzaeng pu e, heizaeng rui kandih damc kahouhmak khou naimei ganv tei “ruanvry huthangc” tuna kaw nuh e, mihei suaimakna Abraham hukhou naimei ganv tei kan e.

////
.... Tiki kandih damhmei tangv REYMEI NGGANMEI lev NTUMEI kandih khou nthuih-thikna lungc guang the kumna Ravguangc rui nthuihna kasiamhoumei, paap makmei bamv khou tilungclou the.

////
....  REYMEI PAAP taanc kan the…Manseina tuang ningvswmei tateic nchanv the. Kata Seitan rui nthiam pukhou nthuihmei lwnlung khou tei rui paapc lwnlung khou bowlou the, kumna kata damcloumei tuang kabac tei guangtangh makmei” sw the.

////
.... REYMEI GAYCHAMV tei manseina khang tilou the…

Damhmeipu rui mansei na rui katuang reykhou tuang nthuihmei, khuaymakmei, nthanmei lwnlung khou guangloudat nuh khang Kanloumeipu tiguang puni twna ndauhlou the. 
////
.... REYMEI KAIKHUNC lungc guang the…

Adam lev Eve kakikta naiguangna guangnimei ganv khou mansei zaat lungcdaicthauna Seitan rui Damloumeipu Ravguangc tuang nzianmei khou rui tiductat khang karamcbammei raengv ta athwng khang kachaeng kasiamhlou the.

////
.... REYMEI MEIDOWMEI nai kanthe…

Paapc tei kathak siliang howsiliangna taanc kan e, mitei Ravguangc tuang kauhliangmei kaipat, panty kahak tei mansei rui swkasic kan the.

MITANGV TEI…Ravguangc rui latdanvloumei chamraeng daihmei kanei howpat the…

////
.... Chamraeng (Crg) #1: DUIDAI lev MUANGSINGC….

….Khouhei Ravguangc rui kamei damcloumei kaguay ta swmut lana kathanc kahouhdat khang dinglou the. Nzihmei Noah, Duidai thipkeymei tangv Muangsingc latrianv swloumei Ravguangc khou kalingna ngangvloumei Noah thei nzuanvmei meic tachatna liamhlouna baihmei guay theicngam kanthe.

////
.... Kaganv kasaekc tangv, Chamraeng #2, BABELMEI RAMPHANKAI tuang thouduak ganv khou…

Mansei rui Ravguangc lev nchamc khang karamc na kaphat kauh ku the. Ravguangc rui  taanvswlouna zaatc bai-baicna pat khang rui lat ti kaguakclou the.
================================     

KAKHUKH TUANG KANEIMEI THUAP…rui reymei meicdaihmei padeih lianvlou e…ABRAHAM, JOSEPH, MOUSI KHATNI JOSHUA.  Reymei khou.... ABRAHAM….KAGANV DAK…kwm 2000 B.C.…ningtow o miganv kak nunc hei tingkwm 500 dou mbu kutuang e.

////
.... ABRAHAM ta Ravguangc rui Chaldimei Ur khou rui kawpatloukan e, kamei rui  

////
.... katuang  KADIC, KATHW khatni SUAIHIAM daihmei kauc ndauhlou the. 

////
....mihei ABRAHAM LATDYNG khou tidaicpatna kathai puni.  Guangnimei Baibal ruanvry guay hei mituang akhatna swmei latdyng latrianv nunc khou rui guang e!  Abraham lev kakaikhunc Chaldimei UR mpatlou the, kumna thaymakmei dic khou lungh khang tatpat the. Kathei kanow SARA, kakainac Lot khatni kapu Tera nzuanv kan e. Haran nganv tat the, khou tei Abrahampu Tera theiclou kan e.  Katangv thangc, Ravguangc rui kaw katuanvna kawloumei lungc khou, kaniw Kanaan nzuanv kan e. 

////
.... Nzaengna ABRAHAM kanac ngganmei kanei naiguang kan e: I lev I…ISHMAEL tei Sarah bangcpui, Hagar khou rui e; tingkwm kasaekc tangv Sara khou rui ISAAC puancguang kan e.  ISAAC khou rui Ravguangc rui Abraham khou nrianhloumei tei guang tangh khang e.

////
....ISAAC kanac mpouh kanei nai e... J lev E ...JACOB lev ESAU e.   Mikhou hei thu nrianhloumei tei Jacob khou rui guang tangc puni.

////
....JACOB tei NAH MPOUH 12 puanc e, kaniw tei REYNUNGC ISRAEL TUANG ZAATC 12 tuang pupouc sw guang kan e. nah mpouh pangc khou tei rui akhat hei…

================================

KAKHUKH TUANG KATHUMHMEI THUAPH ....  JOSEPH…kaganv dak tei tingkwm 2000 B.C dou khou e.….Meicdaihmei padeih pangc khou kaneimei e…

JOSEPH ta kachananunc rui howtiina Egyptmei bangc swkhang zuanclou kan e. Kamei Egypt khou keyna nkhamh khou Guanghkhyn sw kan e. JACOB kaikhunc, JOSEPH chana guay tei, napkowmei rui Egypt khou alay keylou khuanv e. 

////
.... Khitkhitna Ibrimeinunc rui bangh swguang kanmei tei kaniw lungckingcpat geic langv khou rui e!  Kaganv tatmei lev, meicsing geicthaumei rui, Egyptmei dihphunghmeinunc khang pingmei lwn swthe.  Heizaeng rui, kaniwta Egyptmei BANGC tiswthe. 

////
....Egypt khou kaniw tingkwm 430 lungclou kan e. 

=================================== 

KAKHUKH TUANG PADEIHMEI THUAPH....  Tingkwm 1500 B.C dou tuang ganvdakge .….Meicdaihmei padeih khou kathumhmei…MOUSI….kaniw pangc khourui pat khuanv e, Israelmei ta Egypt khou rui daihmei
////
....TATPATMEI khou tei Sinai dic chumv tuang sivpungramv khou zaykaanpatlou e.

////
....SINAI CHYNG khou,  MOUSI khang LATDANV tilou kan e, Torah tumeitei e...

////
....kalangv 3 patna ...G-M-T... Gaymei Riak, Meicnunc Thouc khatni Thouhmung hei the. MOUSI rui
////
....Israelmeinunc ta KADESH BARNEA tuang zaengthaekc ramv khou zaylou the....khoutei rui guanvrummei 12 ta dihpy biak thangc Kanaan kandic khou Ravguangc latdanv thei  layna kaniw gutmak khou akumh cho tumei zauc tat khang ndiulou the.


Meicgeihmei chwn thei layna, kadic tei lagut ngam nituang hamh e twna pow the: Heikhoumeinunc tei kasaanv kauh, ngamv padik ge; Israelmei thu nthiam hak, kumna nsuan hak de.


Tiki, guanrummei kanei, Joshua lev Caleb, rui Ravguangc lat piumei swna khatni lwmnuhmei swna pou the tumeithu kaniw Kadic tei gutlaa pukhou rihngam punide tumei hei the.


Meicnunc tei Ravguangc ta nuhmak khe, kumna kamei rui tilounimei ta lwmmak khuanv e. Lwmloumakmei Israelmeinunc tei meicgeihmei chwn thei nzuanv the. 

Kaniw lwmloumakmei zaeng rui Ravguangc rui tingkwm 20 mbu ruc khou mei latpiumakmei guai theic ngam kanmak saanv tazikramv khou tiruanlou kan e. 

////
....Tingkwm 40 ruantatmei tangv, Nrianhloumei dic gutnimei mav khou, MOUSI rui 

////
....PARY PANGUH rac nsuk keylou e… kinthanh tateic kaniw Ravguangc maav khou thow cho tumei dinclouna, Ravguangc rui kaniw ta tabui titaanc ni cho tumei tithaylouna giugamakmei latrianv.... 

////
….KADIC LATDYNG tei tabui cho tumei dinclou the.  MOUSI theic the, kapumc kahak swna thu Israelmei tuang Nrianhloumei Dic khou tei kaphay kaemgutlou tow kanmak khe.

=============================

KAKHUKH TUANG PANGUHMEI THUAP…JOSHUA… meihdaihmei pangc khou rui padeihmei…tingkwm 1500 B.C. kwm khou bam dihe kaganv dak tei…MOUSI khinv swna, Joshua rui zaylouna kin kathanc tateic Kadic gutlaa khang tii chamdaanv the. 

////
....Israelmei Kanaan khou gut the, reyliangmei khou Jericho khatni Ai kaidainunc lagut the kumna kaganv tingsaeng sihna Ravguangc rui zayloumei thei layna ramlaagut the. 
////
Tingkwm chanei tangv, kadic tei kabiuc lagut lana Israelmei zaatnunc khou nzanh the. Kaniw tei nrianhloumei dic khou tei lungc thanhna lungc thau the.  Joshua theic the, mitei rui dihzaat kathumh guangnimei khang chamdaanv the.

=============================

KAKHUKH TUANG CHARUKMEI THUAPH… KAGUAKCMEI ganv dak guang the 1000 B.C gei khou e…
////
... Ibrimei zaat, ntauthu Israel tuna kaw the, Kaniw Ravguangc khou rui ducna tatmei ganv khou LATZANPOUCNUNC nai guang kan e.  Latzanpoucnunc rui meicnunc tateic Ravguangc khou ngalanc guangdatna kaniw khang tiloumei kalatdanv piu khang kaluaih dat-datna kaw khuanv e. 
////
....Tingkwm 350 dou saengcna miganv tei nailouna, SAMUEL ganv khou luailou e, kamei hei Ravguangc rui Israelmei khang Guangh kadah khang thouh tiloukanmeipu e.

=============================

Mitei rui .... KAKHUKH TUANG CHANEIMEI THUAPH khou zaylou e…GUANGHDIC ganv.....Kaganv dak: 1000 B.C. e.   Akhatna swmei Israel rui GUANGHDIC ganv hei guangh kathumh bangc khou nai kan e…

////
....S-D-S…SAUL, DAVID and SOLOMON…miniu hei akhatna swmei Israel tuang guangc kathumh the. SAUL tei khitkhitna kating tangcna DAVID rui lyn the, katani kanac SOLOMON rui lyn kan e. 

////
....David khou rui Ravguangc rui katuang giugamakmei DAVID LATDYNG kauc ndauhlou the. Solomon theihmei tangv…

////
....KADIC daicna BAKPATMEI khatni…Israel tuang sikanmei MEICNUNC RIDAI patkan e...

////
....Zaatc 10 rui DIHPY biak guanghdic kasiamhna: kaniw rana ta  ISRAEL kaw the...zaatc 2 rui DIHBA biak JUDAMEI guangcdic tuna patkan the. 

////
....Ntauthu Latdyng Guangc tuang daihmei muczwngnunc guang the. Kaniw rui dinhmei chamv paan rui, Ravguangc rui kameinunc kabiak kanei-neimei ta luhlou thau kan e.  
////
....Giugamakmei LATDYNG THANH KHOU Ravguangc rui kamei rui damcloumei guailev kathanc swna kasiamhlounimei latrianv  tii e.  Khou hei Messia guangnimei lam nthanna dinc kasuakclou e.

///
....Mitangv tei guangh 20 rui guanghdic kaneineimei khou guanghtulou e, DIHPY biak JEROBOAM khou rui thauna khatni REHOBOAM rui DIHBA biak guanghtulou e…J hei R hukhou e….Dihpy rui Dihba hukhou e. 

////
....Tingkwm 200 mbu tangv, ASSYRIAMEI rui rih keyna DIHPY GUANGCDIC, ISRAEL ta nymtat kantha, kalam chudat makna ntam ngam kan the. 

////
....Heitangv tei, tingkwm 150 mbu tangv, BABYLONMEINUNC rihkeyna, Jerusalem swkasic kan the kumna DIHBA GUANGCDIC, JUDAH ta nymtatna daihmei Babylon khou NYMLOUMEI ganv tei guang kan e.
=============================

KAKHUKH TUANG TACHATMEI THUAPH….NYMLOUMEI ....kaganv dak: 500 B.C…

////
....Tingkwm 70 Babylon khou nymloumei tangv, Jihudimeinunc tateic kakandic nzuanvdatna Ravkai khatni Kaidai kasiamh thaudat khang nuhlou the. 

////
....Israel khou ngalancdatmei tei kaluanv 3 swna tat kan e…

////
....tingkwm 100 gutna, dihsinmei-amuhnunc 3 rui meicsing 50,000 ta nrianhloumei dic khou nduanghgutlou dat kan e.  

////
....Mi zayloumei daihmeinunc tei: Z -E-N: ZERUBBABEL, EZRA khatni NEHEMIA e.  Mikhou rui Latdyng Guangc hei luailou the.

============================

KAKHUKH TUANG CHAKIUMEI THUAPH:  KARIMMEI.... kaganv dak tei tingkwm 500 B.C. gei khou dihe, tingkwm 400 mbu saengc e Baibal tuang karimmei ganv tatkey the…mihei hyloumei maekge. 

////
....GRIKMEI ALEX—Daihmei ALEXANDER–- Ruanvry khou guangmei how the, GRIKMEI lungh riak khatni lat hei kamei rui lagutmei bamv guai khou zinliklou the… 

////
....mitangv khou ROME guang the kumna katuang kauhkanmei tiki kungcsihmei meicnunc ta kariak thayna tilungcloumei LUNGHLWN hei rui katuang guangdic Neihpat Kachung zaeng khou rui Britain nganv tidaicpat kan e.

=============================

KAKHUKH TUANG RUHMEI KHATNI NKHAMHMEI THUAPH ...kaganv dak: reymei tingkwm phay.  Nkhamhmei the…JISU – kaganv tingsaengcna nrianhguangloumei Messia – tihei Metthiu kalangv akhat khou lwn lianvlou e. Latdyng Thanh khou ntau aniu JISU ta thayminc puni the. 

////
....PANTY, Israel tuang kabamv mpeyna khou, kanganv maekmei thayduanv nchamloumei lev zauc nzianloumei khatni ringhbamv chamv…kandih kapwm khang tilou e.

////
....KROS — mikhou hei aniu rui kamei theihmei, mbeihloumei khatni ringcthaudatmei tuang kabac latowmei — 

////
....nkhamhmei swna…nthukna PHUAMLING zinlikpatmei, mikhou hei kandih khou naimei lwmloumei kathuicna kazauh the.

////
....Kalam tei patchanghkanmei khatni Gaychamv tuang Theology swna hylouna nai e.
////
.... Jisu tuang duanv, Phuamling tuang thaureymei ruanvry khou, Latdiutatmei, 

////
....khatni alauc swmei phuamlingnunc khang katiiloumei khatni katiuloumei chithi mpeyna nai e, Tatdyn nunc twna kaw the.
////
....Nkhamhmei khou…Baibal Ruanvry tuang katuanvchuymei…Ndauhloumei khou hei…Ravguangc tuang Tingsaeng Chamraeng, thaurey khou rui ABRAHAM LATDYNG khou giugamakna kaucpatlou kanmei tei guang tangc the. Khou hei guangnimei ganv khou JISU KHRISTA, David tuang kathw swmei, David tuang guangcbamv khou tingsaeng dungclana, kandihmei guai khang ringhbamv khatni thuakloumei suaihiam tibam punimeipu lev neihlana lungc nchamc nimei lwn kasaekcna tihowlou e. 
=================================

Kumethei aniu khang kabuknunc khuanlou bam the…khat khat swna– Kaguangcmei khatni kathancmei Latdyngnei khou nai the – Akhatna swmei latrianv khatni rigwnmei ringhbamv khatni tingsaeng panty tuang pary e.
////
milam guai tihei lungning khou banhou swlou khang rui D, 7, K lev J tuang ningtow gaymei baansin naithe…

////
….mitei rui LATDWN 10 khou zaylou e, kaniw tei rui kakhukh khou kathuapnunc zanc swna nai the …DAMHMEI, ABRAHAM, JOSEPH, MOUSI, JOSHUA, KAGUAKCMEI, GUANGHDIC, NYMLOUMEI, KARIMMEI KHATNI JISU THE…

… minunc khou rui nthanmei latrik khou naimei laam-lu guai ningtow nuh the, sinsw kaluaih datna gaymei dam la nuh e…kaganv kaganv khou…panty tuang thouduak guay khou…Raguangc rui aniuta nzian daicloumei tuang kalingmei tei chau nthuk gutbam nuh e!
================================  

Ω9.65.04SL.17 [1]

Mihei nangtuang Baibal the…KATUMHMEI RUANVRY…katumhmei ganv lungc khou!

Thaichuylou tho…kumpukhou nang khang ningting tuang lanvkhukh swna guagdat puni, katiiloumei khatni nrianhloumei kiu mihei the… Pu HEI nai e…Chamraeng HEI nthuih e…ruanvry HEI kabamv akhat khou tatgut bam e!  JISU KHRISTA TUANG GAYCHAMV HEI KANDIH KHOU KALUAN BAM E! 
Nthanmei Latrik rui diangc siakna ney e – aniu tuang kathaimei rui nthanna tithaylou e–– tumeithu Jisu Khrista tuang daihmei Latdanv paan rui aniu tuang thouc swna taancpat khang tiloumei hei mituang chamv hei kabamv kabamv khou meic kaguayna khou Pu Ravguangc tuang chamraeng thei layna mikandic khou tilungclou bam saanv taancpat bam khang e. 
////
Kumna aniu tuang duanv hei nthanna nai the…“heizaengrui tatlana kandih kapwm khou ziapc kasaimh tho!”

================================  

LATDWN
================================  

